€SPECIES BIOINDICADORAS,
MENSAXEIRAS DA NATUREZA

*

O contorno mais inmediato envianos continuamente mensaxes sobre o seu estado, pero poucas veces somos quen de inter-
pretalas. A natureza contén numerosas especies e comunidades de seres vivos que nos dan boa informacion da sua saude.
Neste artigo imos tratar sobre algunhas destas especies que os especialistas denominan “bioindicadoras”.

Un dia, a morte aparecéuselle a un
home e dixolle que o ia levar con ela. O
home replicoulle que ainda era moi novo
€ que 0 avisase con mais tempo para
cando chegase o fatidico momento.
Pasaron os anos e a morte volvéuselle
aparecer a aquel home convertido xa en
ancian. O vello recriminoulle de novo non
o ter avisado. A morte contestoulle: “hai
xa moitos anos que tes todo o pelo bran-
co, xa che quedan poucos dentes e ape-
nas podes camifar... Non cres que abon-
dan os avisos?". Este conto pode ser unha
boa imaxe da actual incapacidade que
temos, ao igual que o home vello do rela-
to, para comprender que lle esta a pasar
ao medio que nos rodea.

Ademais dos especialistas de discipli-
nas moi dispares que estudan as especies
e as suas relacions cos cambios no medio
ou con determinados ecosistemas (rios,
océanos, cidades, etc.), tamén os cida-
dans podemos ser quen de saber, cun
pouco de formacién, material axeitado e
interese, cando o medio goza ou non de
boas condicions ambientais, alén das
aparencias.

BIOINDICADORES

Seguramente tefiamos escoitado
falar que os mineiros levaban canarios as
galerias para detectar o inodoro e letal
gas grisu e, asi, evitar a morte. As persoas
afeccionadas & pesca tamén saben que
determinadas especies de besbellos son
indicadores da boa calidade das augas.
Asi mesmo, na actualidade, empréganse
brions para medir a calidade do aire das
cidades. Todas estas son especies bioindi-
cadoras.

Un bioindicador € unha especie vexe-
tal, animal, fungo ou unha comunicade
de especies cuxa presenza nos ofrece
informacion de certas caracteristicas
ecoldxicas, € dicir, permitennos estudar a
calidade do ambiente e asi detectar cam-
bios ou alteracions no medio, en xeral, ou
nun ecosistema ou habitat, en particular.

Os liques son bos indicadores do efecto que a accion conxunta de contaminantes
ten nun territorio determinado.

As bolboretas e as libelifias tamén son especies bioindicadoras.

Os organismos bioindicadores poden
empregarse para medir a contaminacion
da auga, o aire ou o solo. Hainos especi-
ficos para certos ecosistemas e poden ser
aplicabeis a estudos de ambito local ou
global. Os bioindicadores tefien as
seguintes caracteristicas basicas: deben
estar suficientemente dispersos polo ter-
ritorio; ser relativamente abundantes e
facilmente detectabeis; ter un tamafo
suficiente para poder ser estudados; ser
sinxelos, rapidos de identificar e accesi-
beis a persoal non experto; ser sensibeis
ao medio; ter ben estudada a sua ecolo-
xia e ciclo bioloxico. E de estudarense
parametros bioloxicos locais deben ser
especies sedentarias que reflictan as con-
diciéns da zona.

Por outra banda, as especies migra-
doras, como o pingiiin emperador, permi-
ten estudar aspectos como o cambio cli-

matico ou a sobrepesca a través do
seguimento dos seus desprazamentos.

Son moi poucas as especies que cum-
pren todos os requirimentos, polo que a
hora de elixir un bioindicador escéllese
aquel que reune o maior nimero deles,
atendendo aos datos ou a problematica a
estudar.

LIQUES/BRIONS

Este organismo, resultante da simbio-
se dun fungo e dunha alga, é un eficaz
medidor da contaminaciéon dunha drea
determinada, como un bosque ou unha
cidade. Cambios nas comunidades de
brions, tanto a nivel de poboacién como
nas suas proporcions, son bos indicadores
do efecto que a accidn conxunta de con-
taminantes ten nun territorio determina-
do.



A accesibilidade dos liques asi como a
sua lectura inmediata da contaminacion
e dos cambios no ambiente tefien sido
amplamente estudadas nos paises mais
ricos das zonas temperadas e, na actuali-
dade, estanse levando a paises tropicais
por seren un parametro bioldxico barato
e facilmente aplicabel.

BIOINDICADORES DOS Ri0S

Alén de especies como a naiade
(Margaritifera margaritifera), a rata de
auga ou a toupa de auga sobre as que se
versou noutros artigos desta publicacion,
existe outra manchea de especies bioin-
dicadoras da calidade ou estado de con-
servacion do rio e das ribeiras.

En actividades organizadas polo Pro-
xecto Rios, iniciativa de educacion e
voluntariado ambiental de ADEGA, estu-
dase a calidade dos ecosistemas fluviais
mediante a analise de bioindicadores
acuaticos, nomeadamente de macroin-
vertebrados. Insectos, anélidos, crusta-
ceos, moluscos e gasterdpodos son parte
fundamental da cadea alimentaria.
Pasan, cando menos, unha parte da sua
vida na auga e, ante episodios de conta-
minacion, a estrutura desta comunidade
vese alterada, favorecendo a unhas espe-
cies e prexudicando outras. Por este
motivo, a diversidade da comunidade de
macroinvertebrados pode determinar a
calidade do estado de conservacion dun
rio.

Do mesmo xeito, e sen meternos na
auga, no rio existen especies de aves bio-
indicadoras como o merlo rieiro ou mui-
fieiro (Cinclus cinclus) que precisan de
augas frias, rapidas e limpas. A presenza
de determinadas especies de algas e
plantas acuaticas, asi como de mamife-
ros, son tamén indicadores da boa saude
do rio; pola contra, a sta ausencia amosa
un estado deficiente.

UTILIDADES DOS BIOINDICADORES

Os estudos e usos dos organismos
bioindicadores que mencionamos e dou-

Identificacion de macroinvetebrados que son indicadores do bo estado de saude dos rios.

tros moitos (anfibios, morcegos, bolbore-
tas, libelifias, formigas, etc.) estan en
aumento nos ultimos anos. A Directiva
Marco da Auga (DMA) obriga aos Estados
membros a determinar o estado de
satde dos seus rios empregando indices
bioldxicos e, neste eido, os macroinverte-
brados foron uns dos bioindicadores
escollidos. Estes presentan claras vanta-
xes con respecto aos indicadores fisico-
quimicos, xa que outorgan informacion
do estado ecoloxico do contorno acuati-
co independentemente do momento da
toma da mostra, e integra os distintos
factores que afectan ao medio acuatico.
De feito, comunidades de macroinverte-
brados poden reflectir informacion sobre
a calidade da auga dos rios en periodos
de varios meses ou anos.

Alén das tarefas de control, os bioin-
dicadores empréganse tamén para o
seguimento de proxectos de melloras
ambientais, como poden ser a restaura-
¢ion dun rio ou dunha canteira (nos dous
casos con macroinvertebrados). A pre-
senza destes € fundamental sobre os pro-
cesos ecoldxicos do rio ou do solo (des-
compofiendo a materia organica,
mobilizando nutrientes, etc.).

As especies bioindicadoras, ademais,
poden ser unha excelente ferramenta de
educaciéon ambiental en centros de ensi-
no ou equipamentos. Referirse a especies
do contorno e traballar desde o cotian
achegandose a diferentes metodoloxias
de investigacion, permitiranos compren-
der mellor as complexas relaciéns que hai
no medio e cofiecer, con recursos sinxe-
los, unha manchea de especies.

COMO O ANCIAN DO CONTO

A bondade dos bioindicadores a hora
de determinar a vulnerabilidade de deter-
minadas especies, comunidades ou eco-
sistemas debe considerar a integracion
dos diferentes indicios. As relacions no
medio ambiente, como dixemos, son moi
complexas e demasiadas veces pretende-
mos asociar o declive dunha especie ou
unha problematica ambiental a unha
Unica causa, cando en realidade pode ser
a suma de varios impactos no medio.

Non debemos esquecer que os seres
humanos, como o resto dos animais,
tamén somos especies sensibeis aos
impactos no contorno. O descenso na
fertilidade e na calidade e cantidade de
espermatozoides ou a taxa de cancros e
outro tipo de enfermidades son un sinto-
ma evidente de que o medio que nos
rodea esta sendo agredido.

En definitiva, podemos (ou non) ter
en conta a inxente cantidade de mensa-
xes que o planeta nos envia, pero logo
non nos estrafiemos dos prexuizos que
directa ou indirectamente podemos
sufrir.

